UNUA DIMANĈO DE ADVENTO
(Homilio de mons. Giovanni Balconi, 17/11/2012)
La Sinjoro agas en la historio.
Estas, ĉi tio,
vero dirita kutime en la Biblio.

Moseo petis de la Sinjoro: 
diru al mi vian nomon,
kaj la Eternulo respondis:
Mi estas, kiu estas.
Ĉi tiun aserton oni povas traduki ankaŭ:
Mi estas, kiu estos,
ĉi tio estas: per tio, kiun mi faros, 
vi komprenos tion, kio mi estas.

La Eternulo venkis la Faraonon
kaj la Faraono devis cedi kaj sin deklari venkita.

Ankaŭ Jesuo diros:
Se vi ne kredos al miaj vortoj,
kredu almenaŭ al miaj agadoj.

La Sinjoro eniras en la historion kaj ĝin juĝas:
li la bonon benas
kaj la malbonon malbenas.

En la Readmono oni legas:
“Kiam venos sur vin ĉiuj ĉi tiuj aferoj, 
la beno kaj la malbeno,
kiam vi aŭskultos lian voĉon konforme al ĉio, 
kion mi ordonas al vi hodiaŭ, 
tiam la Eternulo revenigos viajn kaptitojn 
kaj rekolektos vin el inter ĉiuj popoloj inter kiujn mi dispelis vin”
Ĉi tia teologia vero estas la fono de la evangelia paĝo de Luko.
Ĉi tiu estas meditado eskatologia-apokalipsa pri du problemoj

1) Kial Jerusalemo estis detruita fare de Tito kaj Vespaziano?

2) Ĉu ĉi tiuj okazintaĵoj rilatas la lastan kristrevenon?

Al ni la Sinjoro lasas ĉiun tempon, cele ke ni konvertiĝu.

Tamen je certa momento li eltiras la konkludon
kaj volus vidi, kiamaniere ni konvertiĝis.

Sankta Aŭgusteno distingas du urbojn:

la urbon de Dio,
la ĉielan urbon,
la urbon de tiu, kiu sekvas la Sinjoron,

kaj la teran urbon;
la urbo de la Diablo,
la urbo de la malbonoj.

En la kvardeka jaro okazis la disrabado de Romo,
kiu semis detruon kaj morton.
Ĉi tio disvastigis doloron kaj riproĉan plendadon;
ĉi tio estis la elmontro de la subiro de la Okcidento.

Kial la Romo civila,


reganta,


dominanta
falis en la manojn de la barbaroj krudaj


kaj nehumanaj?

Aŭgusteno respondas:
Ĉar ne Romo estas la ĉefo de la mondo,
sed Jesuo Kristo.

La historio estas lumata de la elaĉeto.
Falis la Romo pagana,
cele ke naskiĝu la Romo kristana.

La popolo de la Sinjoro en la Malnova Testamento 
kutime proklamis:
ni ne havas templon,
kiu estas la domo de la Dio,
la Sinjoro konstruis fortan urbon;
ĝiaj muroj neniam estos detruitaj.
La profetoj kontraŭe kutimis diri:
ŝanĝu vian vivon,
akrigu la spadojn de la fido,
foriru el la fiagadoj;
kontraŭe okazos, ke Jerusalemo
estos piedpremita de la grandaj imperioj,
kiel Tiro kaj Sidono.

La Evangelio, kiun ni legis, nin pelas al la juĝkapablo,
eksplikas al ni kiamaniere fariĝas la aferoj,

la vivo,

la mondo,

la historiaj okazintaĵoj
kiam oni ĝin deĉifras in luce aeternitatis,
tio estas, en la lumo de Dio.

La historio ne estas rado, 
kiu turniĝas senfine kaj revenas al la komenco.
La historio promenadas ĝis la celo, 
ĝis la batalo inter la bono kaj la malbono,
ĝis la rivelado de Jesuo Kristo.

“Tiam oni vidos la Filon de la homo, 
venantan en nubo kun potenco kaj granda gloro”.

La malbono batalas kontraŭ la Eklezio. 
“Oni metos sur vin siajn manojn; 
eĉ unu haro de via kapo ne pereos”

Nia engaĝigo konsistas en la triumfo de la bono
kaj en la malvenko de la malbono.

En la “Fino de la matĉo” de Becket,
Hamm demandas sian serviston Clov:
“Kioma horo estas?”
kaj li respondas: “La horo de ĉiam”
ĝi estas respondo terura, signo de senrespondeco.

Hodiaŭ ni estas malsanaj je “troismo”;
fari tro multe,
havi tro multe,
tro multe deziri.

Kontraŭe ni devus serĉi la esencon,
tion, kio ne velkas.

La Advento estas reale pedagogio,
nin edukas fuĝi el tio, kio estas senutila
kaj senvalora,
por serĉi pli kaj pli Jesuon Kriston,
lian agadon, lian veron.
En Kristo la malbono fariĝas neekzistanta.

Takashi Nagoj estis fakultatestro de radiologio 
ĉe la Universitato de Nagasaki.
Li estis en la tria jaro de Universitato, 
kiam li ricevis telegramon de sia patro: revenu hejmen.

La patro atendis lin sur la pordo de la domo.
Mallaŭte li diris: 
via patrino havis cerban hemoragion, 
kaj ŝi ne plu povas paroli: ŝi estas grave malsana.
la junulo kuris en la ĉambron de la patrino.
li komprenis, ke ŝi lin rigardas,
lin rekonas,
lin karesas.
Li skribis poste:
Tia rigardo de la patrino renversis entute mian ateismon.
La patrino estis lasanta la mondon,
kaj siaj okuloj parolis al mi:
ŝia animo ĉiam restadus ĉe mi.

Li konvertiĝis al katolikismo.
li faris tre multe da bono.
Lia morto estis anoncita per grava sono 
de la sonoriloj de ĉiuj preĝejoj de la urbo kaj de la vilaĝoj.

Li forte stringis en sia mano la rozarion, 
donitan al li da la Papo, 
kaj la krucifikson, 
donitan al li de la filo.

Estis li, kiu skribis “La sonoriloj de Nagasaki”.

Al junuloj kutime li diris:
“Laŭ Jesuo, la trezoroj estas la animoj ne la aĵoj”.

Ankoraŭ hodiaŭ en nia mondo 
problema kaj nefacila, 
ekzistas homoj kiaj li,
farantaj la bonon
silente,
kaŝe.

Ĉu ne povus ankaŭ ni simili al ili?

